
CONVENIO DE COLABORACION ENTRE A VICEPRESIDENCIA E CONSELLERIA DE
PRESIDENCIA, ADMINISTRACIONS PUBLICAS E XUSTIZA E O COLEXIO DE TRABALLO
SOCIAL DE GALICIA PARA A POSTA EN MARCHA DUN SERVIZO DE QUENDA DE GARDA
SOCIAL ESPECIALIZADA E PERMANENTE PARA MULLERES E OS SEUS FILLOS E FILLAS
MENORES, QUE SOFREN VIOLENCIA DE XENERO NA COMUNIDADE AUTONOMA DE
GALICIA.

MEMORIA EXPLICATIVA

De conformidade co Decreto 74/2018, do 5 de xullo, polo que se establece a estrutura organica
da Vicepresidencia e da Conselleria de Presidencia, Administraciéns Publicas e Xustiza, a
Secretaria Xeral da Igualdade, como érgano superior da Administracion autonémica en materia
de igualdade, correspondelle impulsar as actuaciéns conducentes a promocion da igualdade e a
eliminaciéon da discriminaciéon entre mulleres e homes, asi como a eliminaciéon da violencia de
xénero nos termos establecidos na Constitucion, no Estatuto de autonomia de Galicia, no
Decreto lexislativo 2/2015, do 12 de febreiro, polo que se aproba o texto refundido das
disposicions legais da Comunidade Auténoma de Galicia en materia de igualdade, na Lei
11/2007, do 27 de xullo, galega para a prevencion e o tratamento integral da violencia de xénero,
e na demais lexislacion aplicable na materia.

En novembro de 2016, o Pleno do Congreso dos Deputados aprobou, por unanimidade, unha
Proposicion non de lei pola que se instaba ao Goberno a promover a subscricion dun Pacto de
Estado en materia de Violencia de Xénero polo Goberno da Nacién, as Comunidades Auténomas
e Cidades con Estatuto de Autonomia e a Federacion Espafnola de Municipios e Provincias, que
siga impulsando politicas para a erradicacién da violencia sobre a muller como unha verdadeira
politica de Estado. Asi no seo da Comision de Igualdade do Congreso, creouse unha
Subcomisién que tivo como obxectivo elaborar un informe no que se identificaran e analizaran os
problemas que impiden avanzar na erradicacion das diferentes formas de violencia de xénero, e
no que se incluiran un conxunto de propostas de actuacion, entre elas as principais reformas que
deben acometerse para dar cumprimento efectivo a ese fin, asi como as recomendacions dos
organismos internacionais. O Congreso, na sua sesion plenaria do 28 de setembro de 2017,
aprobou o Informe da Subcomision para un Pacto de Estado en materia de violencia de xénero.

Pola sua parte, a Comision de Igualdade do Senado decidiu, o 21 de decembro de 2016, a
creacion dunha Ponencia que estudase e avaliase, en materia de Violencia de xénero, os
aspectos de prevencion, proteccidon e reparacion das vitimas, analizase a estratexia para
alcanzar e implementar un Pacto de Estado contra a Violencia de xénero e examinase a Lei
Organica 1/2004, de 28 de decembro. O 13 de setembro de 2017, o Pleno do Senado aprobou,
por unanimidade, o Informe da Ponencia de Estudo para a elaboracion de estratexias contra a
violencia de xénero.

Ambos informes contefien un conxunto de propostas para previr e combater a violencia contra a
muller e para mellorar na resposta que, desde as Instituciéns, se proporciona as mulleres
vitimas e as suas fillas e fillos menores.

En concreto, as medidas 64 e 67 do Informe da Subcomisién do Congreso recollen a
necesidade de establecer un sistema de acompanamento e de axuda na toma de decisiéns a
mulleres vitimas da violencia de xénero, co fin de evitar a sua desproteccion e garantir o dereito
a asistencia social integral prevista no artigo 19 da Lei Organica 1/2004, asi como o
acompafamento na interposicién da denuncia nos procesos xudiciais de violencia de xénero, co
el fin de reforzar a sua su decision e asegurar o dereito & asistencia social integral.

Pola sua banda a medida 224 do Informe da Ponencia do Senado recolle a conveniencia de
asegurar coas comunidades autonomas competentes na materia, un Plan de Acompanamento,
Asesoramento as vitimas, e a medida 77 establece a conveniencia de revisar os plans actuais de
atencién as vitimas, realizando un seguimento individualizado.

O Colexio Oficial de Traballo Social de Galicia ten entre os seus fins o de colaborar coas
administracions publicas no exercicio das suas competencias, nos termos previstos na
lexislacion vixente asi como exercer cantas funciéns lle sexan encomendadas pola
administracion publica, colaborando con ela para o mellor cumprimento dos seus fins.

Esta entidade aglutina ao colectivo de profesionais do traballo social en Galicia e conta cun
grupo especifico de xénero que actuar como xerme da posta en marcha da quenda social
especializada coa finalidade de facilitar un servizo de apoio integral de atencién en crise, apoio
social, tratamento e asesoramento social, e posterior derivacion e enlace cos dispositivos
especializados.

Por todo o exposto, A Vicepresidencia e Conselleria de Presidencia, Administracions Publicas e
Xustiza, a través da Secretaria xeral da Igualdade estima oportuno asinar un convenio de
colaboracién co Colexio de Traballo Social de Galicia para o financiamento da dun programa
para a posta en marcha dun servizo de quenda de garda social, especializada e permanente,
para mulleres e os seus fillos e fillas menores que sofren violencia de xénero na Comunidade
Auténoma de Gallicia, por parte de traballadoras e traballadores sociais especializadas/os

Asinado por: LOPEZ ABELLA, SUSANA

Cargo: Secretaria Xeral

A atencion tera caracter inmediato para as posibles situaciéns de urxencia, e prestarase a
requirimento das forzas e corpos de seguridade do estado e/ou por requirimento do xulgado,
naqueles casos nos que se cumpran os criterios para a activacion deste servizo, que podera
prestarse as 24 horas do dia, os 365 dias do ano en todos os partidos xudiciais da Comunidade
Autéonoma de Galicia.

Santiago de Compostela
A secretaria xeral da Igualdade

Susana Lépez Abella

